
GOUVÈNÈ HOCHUL ANONSE KÒMANSMAN KONSTRIKSYON POU PAVIYON 
POU EVÈNMAN KI KOUTE 13 MILYON DOLA NAN OUTER HARBOR BUFFALO A  

  
Yo pral transfòme depo abandone Tèminal B a ak 3 kawo tè pwopriyete ki 

kontamine, ki pa aksesib an sant evènman anplenè.  
  

Foto yo disponib isit la  
  
Gouvènè Kathy Hochul te anonse jodi a kòmansman konstriksyon yon paviyon lwazi 
anplenè ki koute 13 milyon nan Buffalo's Outer Harbor (Pò Eksteryè Buffalo). Pwojè a 
pral renove depo Tèminal B ki te abandone depi lontan an pou li vin yon sant evènman 
ki sèvi ak pakin ki egziste deja epi ki pral rekipere twa kawo tè pwopriyete ki kontamine 
pou ouvri aksè ak piblik adisyonèl ak nouvo panorama anblematik sou lak la. Pwojè a 
pral anbeli abita a tou ak nouvo pye bwa, ti pye bwa ak preri, epi ajoute divès plant pou 
sipòte zwazo ki an migrasyon ak zwazo k ap fè nich yo. Travay konstriksyon an prevwa 
fini disi otòn 2023.  
  
"Pwojè tankou transfòmasyon Tèminal B a enpòtan anpil pou efò kontinyèl 
administrasyon mwen an pou ranfòse ak elve atraksyon kiltirèl inik ki fè Buffalo tèlman 
espesyal", Gouvènè Hochul te deklare. "Mwen ekstrèmman eksite pou opòtinite 
paviyon an pral bay Nouyòkè yo pou yo apresye bèl bòdmè vil mwen an nan yon 
nouvo fason an antye."  
  
"Nouvo sant evènman inik sa a pral konvèti pwopriyete abandone ak kontamine an 
espas pèfòmans ak aksè ak espas vèt revitalize", Gouvènè Adjwen Benjamin te 
deklare. "Envestisman 13 milyon dola sa a se yon pati enpòtan nan kad travay k ap 
kontinye pou asire tout Nouyòkè yo kapab jwi bote natirèl bòdmè Buffalo a."  
  

Pwojè sa a, ki pran sèlman 5% nan pwopriyete 81 kawo a, se sèlman yon pati nan yon 
plan konplè ki devlope sou senkan ak kominote a ak moun ki gen enterè yo. Li mezire 
30 pye wotè epi li okipe apeprè 100,000 pye kare nan yon zòn, depo ki gen 
ankadreman an metal Tèminal B a repoze sou yon dechaj ki te kreye apati materyèl yo 
jete ki date plis pase mwatye yon syèk de sa epi ki pa aksesib pou kounye a pou piblik 
la. Renovasyon an pral redwi tèminal la nan ankadreman metal li yo ak teras an beton, 
yon pati ladan pral tounen yon platfòm ovan. Pwal gen yon chanm vèt pou pèfòmè yo 
ak yon lòt pou mekanik k ap bati anndan espas la. Yo pral ajoute yon gazon an pant, 
nouvo peyizaj ak eskalye pou amelyore aksesibilite Yo pral renove chemen an asfalt ki 

egziste deja a ak yon pasrèl segondè ki pral ajoute alantou gazon an pant ki konekte 
ak Gazon Lakeside ki egziste deja ak santye sikilasyon an. Yo pral enstale ekleraj sit la 
ak lòt mezi sekirite toupre estrikti a ak sou chemen pyeton yo ki mennen nan antre 
prensipal la.  
  
Buffalo Philharmonic Orchestra pral pami anpil pèfòmè k ap itilize espas la pou konsè 
alavni yo.  
  

Se Empire State Development (ESD) ak ECHDC ki bay finansman pwojè a atravè 
Otorite Enèji New York (New York Power Authority, NYPA) atravè akò renouvèlman 
lisans ki asosye ak operasyon Niagara Power Project la.  

  

Prezidan ECHDC a, Robert Gioia te deklare, "Lè w ap gade konsepsyon nouvo 
paviyon an, li fasil pou imajine moun ki rasanble nan yon sware ete pou jwi yon konsè, 
festival oswa evènman espesyal nan bèl Outer Harbor Buffalo a. Kòmanse 
konstriksyon an se premye etap pou transfòme sit Tèminal B ki dezole ak danjere an 
yon atraksyon ke tout Nouyòkè nan Lwès yo kapab jwi pandan y ap vizite bòdmè a."  
  
Prezidan NYPA, John R. Koelmel te deklare, "Nou kontan wè fon renouvèlman 
relisans NYPA a k ap itilize pou reyamenaje sit Tèminal B a pou Nouyòkè yo kapab jwi 
Outer Harbor Buffalo a nan yon nouvo fason ki kreyatif. Pwojè sa a te devlope ak 
opinyon kominote ak moun ki gen enterè yo epi NYPA fyè pou li sipòte pwojè, tankou 
sa a, ki bay kominote nou yo opòtinite pou rasanble epi apresye bèl pòtay nou an nan 
rejyon Buffalo-Niagara jodi a ak pandan ane k ap vini yo."  
  
Eta New York ap pran yon angajman istorik pou amelyore epi ogmante aksè a aktivite 
anplennè. An 2013, yo te transfere prèske 162 kawo tè sou Outer Harbor soti nan 
Otorite Transpò Niagara Frontier (Niagara Frontier Transportation Authority, NFTA) rive 
nan ECHDC. Nan kad transfè sa a, yo te deziyen Buffalo Harbour State Park kòm 
180èm pak eta nan sistèm New York la ak premye pak nan vil Buffalo. Kounye a, se 
ECHDC k ap opere rès 100 kawo tè ki rete nan nò Buffalo Harbour State Park la, ki te 
konplete plizyè amelyorasyon kapital pou ogmante aksè ak piblik la ak itilizasyon 
pwopriyete sa a, epi ki te fè plizyè etid planifikasyon ki akse sou kominote a ki te pran 
an kosiderasyon dispozisyon aktyèl ak alavvi sit pwojè a.  
  
Reprezantan Brian Higgins te deklare, "Sa a se transfòmasyon kontinyèl bòdmè 
Buffalo a soti nan yon ansyen espas endistriyèl, ki dezole an yon destinasyon piblik 
dinamik, vibran ki ofri yon seri eksperyans bò lak pou rezidan yo ak vizitè yo jwi. Plis 
pase 15 ane apre, finansman ki te garanti atravè règleman Otorite Enèji New York la 
ap toujou sèvo rejyon Lwès New York la."  
  
Majistra Buffalo, Byron Brown te deklare, "Mwen pa ka tann pou m vin nan sant 
amizman inik sa a pou m tande Buffalo Philharmonic Orchestra, ak lòt gwo pèfòmè yo, 
nan sa ki pral yon bèl anviwònman enplenè. Li pral yon konpleman pafè pou tout pwojè 
yo ki te devlope avèk siksè nan Outer Harbor a. Mwen remèsye Gouvènè Kathy 
Hochul, Robert Gioia, ak Erie Canal Harbor Development Corporation, ak Empire State 



Development Corporation, pou misyon enkondisyonèl nan ofri sit ak aktivite klas 
mondyal nan Pò Eksteryè ak Entèn Vil nou an yo. Mwen remèsye tou kòlèg mwen yo 
nan gouvènman an ki te fè pwojè sa posib."  
  
Turner Construction Company, yon konpayi jesyon konstriksyon nasyonal, 
miltidisiplinè, ap bay sèvis jesyon konstriksyon ki asosye ak pwojè a. Ekip Turner a te 
reprezante ECHDC pandan tout Faz 1 pre-konstriksyon an; li pral reprezante ECHDC 
atravè faz konstriksyon ak apre konstriksyon yo; kenbe responsablite pou jesyon chak 
jou nan pwosesis konstriksyon an; epi li pran angajman pou li bay yon pwojè ki gen 
kalite siperyè alè ak nan bidjè a.  
  
Vis Prezidan Turner Construction Company an, Steven Perrigo, te deklare, 
"Turner Construction kontan anpil pou li fè pati pwojè transfòmasyon sa a pou Outer 
Harbor a. Se bèl bagay pou nou wè y ap reyaktive, itilize ak jwi bòdmè nou an."  
  

Enfòmasyon sou Erie Canal Harbor Development Corporation a  
Se yon konsèy ki gen nèf manm, kote gen sèt direktè ki gen dwa pou vote ak de (2) 
direktè dofis ki pa gen dwa pou vote, ki ap dirije Kòporasyon Devlopman Kanal Pò Erie 
(ECHDC) a. Gouvènè Eta New York la te rekòmande sèt direktè ki gen dwa pou vote 
yo, epi se Kòporasyon Devlopman Iben Eta New York (New York State Urban 
Development Corporation) lan ki fè biznis kòm Empire State Development lan antanke 
sèl aksyonè ECHDC ki nonmen yo. De pozisyon direktè dofis ki pa gen dwa pou vote 
yo se Egzekitif Konte Erie a ak Majistra Vil Buffalo a.  
  
Antanke filyal Empire State Development, ajans prensipal devlopman ekonomik Eta a, 
Erie Canal Harbor Development Corporation (ECHDC) la ap sipòte epi ankouraje 
kreyasyon enfrastrikti ak aktivite piblik nan Canalside, koridò Ohio Street ak Outer 
Harbor ki atire yon mas envestisman kritik, prive epi amelyore jwisans bò lanmè a pou 
rezidan ak touris nan lwès New York yo. Vizyon li se revitalize bòdmè jejyon Lwès New 
York la epi retabli kwasans ekonomik nan Buffalo baze sou eritaj fyète, enpòtans iben 
ak bote natirèl rejyon an.  

